
ANÁLISE DO DISCURSO MEDIÁTICO

BULOS E DISCURSO DE ODIO: QUE É E
COMO SE CONSTRÚE DENDE OS MEDIOS

UNIDADE 1 - LECTURA 3 

Para terminar esta primeira unidade, imos introducir o concepto de “discurso

de odio”. Pode que xa escoitásemos esta idea e mesmo poida que a teñamos utiliza-

da, pero sabemos que é o discurso de odio?

Empezamos por dicir que aínda non existe unha definición consensuada respec-

to diso e que, ademais, no traballo de definilo, mestúranse outras ideas complexas,

como a liberdade de expresión, a regulación empresarial, a lexislación ou os bulos

(fake-news). Así que non, non é tarefa fácil, pero imos tentar guiarvos neste

traballo:

1. Que é o discurso de odio?

➔ Ciberespect: capítulo 2, páxinas 8-12.

➔ Contrólate en las redes: capítulo 1, páxinas 5-8.

2. Aínda que o discurso de odio non é exclusivo de Internet, senón que é parte da realidade 

máis aló das redes, por que falamos máis disto agora? Cales son as peculiaridades do discurso de 

odio na contorna dixital?

➔ Ciberespect: capítulo 2, páxinas 17-23

➔ Contrólate en las redes: capítulo 1, páxinas 8-10.

https://www.idhc.org/arxius/recerca/1579268292-CIBERESPECT_Guia_practica_2019.pdf
http://www.injuve.es/sites/default/files/2019/02/noticias/el_discurso_del_odio_en_rrss.pdf
https://www.idhc.org/arxius/recerca/1579268292-CIBERESPECT_Guia_practica_2019.pdf
http://www.injuve.es/sites/default/files/2019/02/noticias/el_discurso_del_odio_en_rrss.pdf


 3. Moitas destas mensaxes de odio utilizan a información como soporte para as súas 

argumentacións. Dicir que o vimos publicado en tal medio, ou compartir directamente unha 

publicación aparentemente veraz, lexitima afirmacións que moitas veces se basean en bulos, 

en falsas noticias ou tamén chamadas fake-news. Para saber máis sobre isto, dádelle play a 

este vídeo de Clara Jiménez, de maldita.es, onde explica como recoñecer os bulos, por que se 

difunden e que impacto poden ter:

Nas dúas publicacións que vos compartimos tamén se fala sobre diversos mecanismos legais 

que poden limitar ou bloquear o discurso de odio. Con todo, isto segue a ser un tema complicado 

porque choca con outras lexislacións máis específicas ou co dereito á liberdade de expresión (hai 

material sobre este tema do marco legal nas dúas guías que estamos a usar, por se queres 

profundar máis nesta lectura) 

É certo que as compañías tecnolóxicas como Facebook, Microsoft, Twitter ou Youtube 

asinaron acordos a nivel internacional e definiron unhas regras de conduta para evitar a difusión 

de mensaxes que incitan ao odio, pero é isto suficiente? Dunha banda, está o feito de que 

deixamos a decisión en mans dun algoritmo, que será quen recoñeza unhas determinadas palabras

para xulgar se o restrinxe ou non; doutra banda, as regras de conduta responden a unha visión 

subxectiva da realidade. Do mesmo xeito que nunha noticia ou calquera outro mensaxe é 

imposible a obxectividade, estas normas están elaboradas por suxeitos que teñen unha 

determinada escala de valores e que regulan en función da mesma. 

https://maldita.es/
https://youtu.be/2_xr58zYr6c?list=PL-Xg4b7uyxk59nCKwY_kg97bxCIdoCCxy


Por exemplo, probemos con Facebook. Hai 3 anos, o xornal The New York Times publicou un

cuestionario de 6 preguntas baseado nas normas de comportamento de Facebook: que afirmacións

identifica Facebook como discurso de odio? Temos claro que cousas poderiamos denunciar e cales 

non? Animámosvos a facer o test e xa nos contades que tal vos foi.

É certo que a cidadanía, individual e colectivamente, tamén podemos poñer en marcha 

estratexias para debilitar e mesmo eliminar o discurso de odio. Dalgunhas delas falaremos na 

seguinte unidade. Ao longo desta que nos ocupa, reflexionamos sobre a nosa posición socio-

cultural no mundo, para poder cuestionar a aparente obxectividade dos relatos que nos 

explican a realidade máis aló do noso contexto. Tamén puxemos o foco nos recursos 

narrativos que usamos para representarnos, para ser conscientes do impacto que isto ten nas 

relacións interculturais da nosa sociedade. O discurso de odio faise forte cando cremos que só

hai unha única visión válida do mundo, e que todo aquilo que a cuestione é unha ameaza.

Para pechar este bloque, deixámosvos con Míriam Hatibi, analista de datos que comenta 

neste vídeo diversas manifestacións racistas que están naturalizadas, tanto en produtos culturais 

como nas mensaxes informativas. Neste caso, centrarémonos na islamofobia; Míriam Hatibi 

analiza representacións que moitas veces se nos pasan por alto, porque están máis arraigadas do 

que parece a primeira ollada. O pensamento crítico, a alfabetización mediática e o diálogo 

intercultural son competencias imprescindibles para debilitar o racismo e o discurso de odio:

https://www.nytimes.com/interactive/2017/10/13/technology/facebook-hate-speech-quiz.html
https://youtu.be/c6STPAISbMw

